
محەمەد تەها: 

كاری رەسەن و جوان هەمیشە
بە زیندوویی دەمێنێتەوە

لەب������ەر هەڵكەوتەی جوگراف������ی بێت، یاخود 
خۆشەویس������تیی خەڵكی كوردستان بۆ هونەر، 
دەبینین زۆر لە ش������ارەكانی كوردستان بەردەوام 
هونەرمەن������دی بەتوانا و بە ئەزموونیان تێدایە 
كە ناوبانگیان لە سەرتاس������ەری كوردس������تان 
بڵاو دەبێتەوە، شاری ئاكرێی خۆشەویستیش 
هەمیش������ە لانكی هونەرمەندان ب������ووە و بە 
درێژایی مێژوو چەندین هونەرمەندی پێشكەش 
بە كوردس������تان كردووە، زۆریش لە هونەرمەندان 
گۆرانیی������ان بۆ ئەم ش������ارە خۆشەویس������تە وتووە، 
محەمەد تەه������ا ئاكرەیی یەكێكە لەو هونەرمەندانە كە 
هەر لە سەرەتای هەشتاكانەوە تا ئێستا لە گۆرانیگوتن 
بەردەوام������ە و لەبەر ئ������ەوەی لەگ������ەڵ هونەرمەندانی 
بەئەزموونی كوردس������تان ژیاوە و خۆیشی شارەزاییەكی 
زۆری لە هونەر هەیە، پێیوایە پێویستە هونەری كوردی 

بكەوێتەوە سەر رێچكەی جارانی خۆی. 

ئەوەی ئێس������تا بەدی دەكرێت دووركەوتنەوەی هونەرمەندە 
لاوەكانە لە گۆرانیی كلاس������یك ل������ەم بارەیەوە محەمەد تەها 
ئاكرەیی دەڵێت: زۆر لە گۆرانیبێژەكانی ئێس������تامان ئەو توانا 
هونەرییەیان نییە كە بتوانن گۆرانیی كلاسیك بڵێن بەتایبەتی 
توانا دەنگییەكان، چونكە گۆرانیی كلاس������یك پێویستی بە 
توانایەكی دەنگی زۆر هەیە. توانای دەنگی زۆر پێویس������تە، 
هەروەها پێویستی بە توانایەكی مێشكی زۆر هەیە بۆ ئەوەی 
بتوانرێ شیعری كلاسیكیی كوردی بە تەواوی لەبەر بكرێت، 
چونكە لەبەركردنی ئەم ش������یعرانە ت������ا رادەیەك زەحمەتترە لە 

شیعری ئاسایی، یان شیعری گۆرانی.
محەمەد تەها س������ەبارەت بە ئێس������تای هونەری كوردی  و 
ئەو هونەرمەندانەی ئێس������تا لە گۆڕەپانی هونەریی كوردیدا 
بەردەوامن دەڵێت: من پێموایە هونەرمەندی سەركەوتوو ئەوەیە 
كە هونەر لە خودی خۆیدا هەبێت، كاتێك دەردەكەوێت و ئەو 
بەهرەیەی هەبێت بتوانی دەری بخات، بەجۆرێك هونەرەكەی 
خۆی بیكات بە هونەرمەندێك كە هەموو لایەك شایەدی بۆ 

توانا هونەرییەكانی بدەن.
ئێم������ەی كورد خاوەن  گەنجینەیەكی هونەری دەوڵەمەندین  
و دەتوانین س������وودی لێ وەربگرین بۆ پێشخستنی هونەری 
خۆمان لە هەموو روویەكەوە، هونەری كوردی لە سەردەمی 
پێش ئازاد كردنی كوردس������تان لە ئاستێكی بەرزدا بوو و هەر 
كەسێك ئەگەر توانای هونەری نەبووایە و دڵنیا نەبوایە لەوەی 
لە هونەرەكەی س������ەركەوتوو دەبێت دەستی نەدەدایە هونەر و 
گۆران������ی وتن، بەڵام  بەداخەوە ئێس������تا دەبینین رێژەی ئەو 
كەسانەی كە تێكدەری هونەری رەسەنی كوردین زۆر زیادی 

كردووە، بۆیە دەبینین هونەری كوردی ئێستا لاواز بووە. 
ئەو هونەرمەن������دە پێیوایە دەكرێ كار ب������ۆ ئەوە بكرێ كە 
هونەری كوردی وەك پێویست بپارێزین و رەسەنایەتیی خۆی 
ون نەكات، وتيشى: هونەری كوردی هیچ كەموكوڕی نییە 
و گونجاو نییە بڵێین دەیپارێزین، بەڵام راستییەكەی كەسانێك 
ب������ە كەموكوڕییەوە هاتوونەتە نێ������و بوارەكە و پێیانوایە كاری 
هونەری دەكەن ئەمانە بوونەتە هۆی درووستبوونی ئەو 
بارودۆخەی ئێستا هونەری كوردی تێیكەوتووە. 

سەبارەت بە هونەرمەندە بە ئەزموونەكانی 

كورد و گەنجەكانیش دەڵێت: بێگومان هەمیشە لە كوردستان 
هونەرمەن������دی بە توانا هەبوون و دەركەوتوون، بەڵام زۆر جار 
كەسانێك هەن كارێك ئەنجام دەدەن بە نیازی ئەوەی خزمەت 
ب������ە هونەری ك������وردی بكەن و زۆریش مان������دوو دەبن، بەڵام 
لەوانەی������ە هەوڵەكانیان بە پێچەوانە بش������كێتەوە و لە جیاتی 
ئەوەی س������وودی بۆ هونەری كوردی هەبێ������ت زیانی زیاتر 

بێت.
جاران كە ئێمە دەس������تمان پێكرد ئەو توانا و ئیمكانییاتەی 
ئێستا هەیە نەبوو، بەتایبەتی لەرووی تەكنیك و تەكنۆلۆژیاوە، 
دەبوایە چەند ش������ارێك بكەی بۆ تۆماركردنی گۆرانییەك بە 
ئامێری سەرەتایی، بەڵام ئەوەی پێشكەش دەكرا ئێستاش لە 
نێو میللەتی كورد بە زیندوویی ماوەتەوە، ئێستا ئیمكانییات 
زۆرە، بۆیە پێویستە هونەرمەندە لاوەكانیش خۆیان زیاتر ماندوو 
بكەن و لە رەسەنایەتیی هونەری كوردی دوورنەكەونەوە، تەنیا 
بۆ ئەوەی بناسرێن، من پێم باشە پشت لە گۆرانیی فۆلكلۆر 
نەكەن و پەرەی پێ بدەن، چونكە ئەمە سەرچاوە و كانیاوی 
راس������تەقینەی هونەری هەر میللەتێكە، راس������تە پێشكەوتن 
و گۆرانی و هونەری س������ەردەمیش پێویس������تە، بەڵام بیرمان 
نەچێت هونەری ه������ەر میللەتێك تایبەتمەندیی خۆی و پێی 
ناس������راوە، ئەگەر گۆرانیی هەر میللەتێك بڵێی، یان سوودی 
لێ وەربگریت، دەنگت چەند خۆش بێت و توانای هونەریشت 

چەند بەرزبێت، كەس ناڵێ ئەمە هونەری كوردییە.

هیندییەكان بە جانتاكانیانەوە جوانن

رەخنە لە دەنگی ئەلیسا دەگیرێت
زۆربەی رەخنەگرانی لوبنانی و عەرەبی بەردەوام ستایشی خانمە گۆرانیبێژ ئەلیسا دەكەن و 
بە شان و باڵیدا هەڵدەڵێن و زۆر جار بە ئەستێرەی یەكەمی عەرەبی دادەنێن، كەچی میشێل 
ئەلفتریادس������ی موزیس������یانی ناوداری لوبنانی بەپێچەوانەی هەموویان بەردەوام رەخنەی 
لێدەگرێت و رەخنەكەش لە شێوازی هەڵسوكەوت و جلوبەرگە ورووژێنەرەكانی نییە، بەڵكو 

لە شێوازی گۆرانیی وتنی ئەم ئەستێرەیەیە.
ئەم موزیس������یانە لوبنانییە كە بە دەركەوتنی بە جلوبەرگی س������ەیر و سەمەرە ناسراوە، بە 
ئاشكرا رایگەیاند دەنگی ئەلیسا پڕە لە نەشاز  و لە رێگای )ئۆتۆتیۆن( لە ستۆدیۆكانی 
تۆمار كردنی چاك دەكرێ لە كاتی بڵاوكردنەوەی ئەلبومەكانی، میش������ێل لە میانەی 
بەرنام������ەی )المتهم(دا دووبارە رەخنەی لە دەنگی ئەلیس������ا گرتەوە لە كاتی وتنی 
گۆرانی لەسەر شانۆ و وتی: من تەنیا گوێ لە ئەلبوومەكانی دەگرم كە هیچ 

نەشازێكی تێدا بەدی ناكەم.
بەشێك لە رەخنەگرانی دیكەی عەرەبی و لوبنانی پێیانوایە ئەم لێدوانانەی 
میش������ێل هیچ بنەمایەكی هونەریان نییە و هۆكارەكانیش زیاتر كەس������ین، 
چونكە ل������ە دوو بەرنامەی دۆزینەوەی بەه������رە هونەرییەكان و لە دوو 
كەناڵی جیاجیادا شوێنی ئەوی گرتۆتەوە لە لیژنەی ناوبژیوانی 
بووە، هەروەها جیاوازیی بیروبۆچوونی سیاسیش لە نێوانیاندا 
هەیە و پێش 3 س������اڵ بە ئاش������كرا ئەمەی راگەیاندبوو، لە 
هەمان كاتدا ئەم رەخنەگرانە بە ئاشكرا باسی ئەو )نەشازە( 
ناكەن كە لە گۆرانییە راس������تەوخۆكانی ئەلیسادا هەستی 
پێدەكرێ، بەڵكو باس لە نەشاز دەكەن  لە كۆڕ و كۆبوونەوە 

تایبەتەكانی خۆیاندا.

هەڵبژاردنی جانتای دەس������ت یەكێكە لە گرفتە سەرەكی و هەروە گەورەكانی 
ئەس������تێرە سینەماییە هیندییەكان كاتێك لەسەر فەرشی سووری فیستیڤاڵەكان لە 
بەردەم میدیا و كامێراكان ئامادە دەبن و حیس������اب بۆ بچووكترین ش������ت دەكەن كە 
كاریگەریی نەرێنی یان ئەرێنی هەبێت لەس������ەردەركەوتنیان واتە جوانتر یان ناشیرین 

كردنیان.
لە ترس������ی ئەوەی ب������ۆ بەیانی نەبنە بابەتی تەنزئامێزی و نازناوی ناش������یرنترین 
ئەكتەر بەدەس������ت نەهێنن لە رۆژنامە و میدیاكان و لە جیاتی ئەمە بە جوانترین 
و سەرنجڕاكێش������ترین ئەستێرەی فیستیڤاڵەكە باس������یان بكەن، جانتای دەستیان 
بە هۆكارێكی س������ەرەكیی دەزانن بۆ ئەوەی جوان بن و ئیزافەیەك بخەنە سەر 
ماكیاژ و جلوبەرگەكانیان، س������ۆنام كاپور لە بارەی جوانیی جانتاوە دەڵێت: 

هیندییەكان بە جانتاكانیانەوە جوانن

ماوەیەك������ە ناوەن������دە هونەریی������ەكان و 
میدیاكان������ی جیه������ان ب������اس ل������ە پەیوەندیی 

خۆشەویس������تی نێوان لیۆناردۆ دیكابریۆی ئەس������تێرەی 
س������ینەمایی هۆڵیۆد و ریهانای گۆرانیبێ������ژ دەكەن و بە خێراترین 
پەیوەندیی خۆشەویس������تی ئەستێرەكانی وەس������ف دەكەن بەتایبەتی 
دوای ئەوەی چەند سەرچاوەیەكی نزیك لە ریهانا رایانگەیاند كە 

ئەم دووانە بە نیازن بە یەكەوە بژین.
نزیكەكەی ریهانا ئەوەشی دووپات  سەرچاوە 
كردەوە كە ئەوە پەیوەندییە ماوەی ساڵێكە 
زۆر  درووستبووە  نێوانیاندا  لە 

ب������ە خێرایی پەرەی س������ەندووە، بۆی������ە لیۆناردۆ 
ژوورێك������ی تایبەتی لە خانووەك������ەی خۆی بۆ ریهانا 

تەرخان كردووە لەگەڵ ش������وێنێكی تایبەت بۆ جگەرەكێش������ان، 
چونكە ماوەیەكە بەردەوام سەردانی دەكات، لە هەمان كاتدا ریهانا 

لیۆناردۆی بانگهێشتی زەماوەندی كوڕە مامەكەی خۆی كرد.
ئەوەی زیاتر هەواڵەكەی خۆش كرد قسەكانی كەسێكی نزیكی 
ریهانا بوو كە باسی لەو خۆشەویستییە كردبوو، هەروەها بەشداری 
كردنی دیكابریۆ لە ئاهەنگی لە دایكبوونی ریهانا و ئەو هەواڵەی 
كە بڵاوبۆوە گوایە لە فیلم������ی داهاتووی دیكابریۆ ریهانا رۆڵی 
پاڵەوان دەبینێت، بەڵام دوای بڵاوبوونەوەی هەواڵەكە ریهانا رەتی 

كردەوە كە بڕیاریدا بێت لە خانووەكەی لیۆناردۆدا بژیت و 
بە گۆڤاری تیڤی مۆڤیی ئەڵمانی راگەیاند: پێویست  

ناكات  هەر ش������تێكتان بیست باوەڕ بكەن، چونكە 
ئێمە بە یەكەوە ناژین.

ی پێوەندی خۆی و لیۆناردۆ ئاشكرا دەكات
ریهانا راست

یەكێكە لە خەمە گەورەكانم لە كاتی بەش������داری كردن لە فیستیڤاڵەكاندا بۆیە 
بەر لەوەی شێوە و رەنگ و مۆدێلی و جۆری قوماشەكەی هەڵبژێرم پرس بە 
چەند كەسێكی پس������پۆری جوانكاری دەكەم بۆ ئەوەی لەگەڵ جلوبەرگ و 
ماكیاژەكەم بگونجێت و ئەگەر هەبێت لە هەمان رەنگ و هەمان ماركە پەیدا 
دەك������ەم، چونكە بە لای منەوە زۆر گرنگە، كی������ارا ئەدفانیش دەڵێت: زۆر 
جار لە ترس������ی ئەوەی جانتاكەم ناشیرین نەبێت و كاریگەری نەبێت لەسەر 
جوانییەكەم هەوڵدەدەم بەبێ جانتا لەسەر فەرشی سووری فیستیڤاڵەكان 

ئامادە بم، چونكە هەڵبژاردنی رەنگ و جۆر و قوماشی و ماركەكەی 
زۆر جار گرفتم بۆ درووست دەكات و بەوشێوەیە نابێت كە پێشبینیم 

دەكرد.

*مەبەستی سەرەكی لە سازدانی ئەم زنجیرە كۆڕانە چی بووە؟   
- مەبەس������تمان برەودان بوو بە لایەنی رۆش������نبیریی ش������انۆیی و 
دەستنیش������انكردنی خاڵ������ە كاریگ������ەرەكان ئ������ەوەی دەبێتە مایەی 
بووژانەوەی شانۆ و باسكردنی هەندێك دیاردە و ستایل و شێواز كە 
بینەری كورد بە تەواوەتی پێی ئاش������نا نییە، هەروەها كۆكردنەوەی 
شانۆكاران ودووپات كردنەوەی تەبایی و وەلانانی ناكۆكییەكان بوو. 
لە هەموویش������ی گرنگتر سەلماندمان كە هونەرمەندی كورد پیاوی 

رۆژی تەنگانەن وهەمیشە لە بەخششدا بەردەوامن.
* بۆچ������ی كاتەكە بەیانی بوو، ئايا ئەگ������ەر كاتێكی دى بوایە 

خەڵكی زیاتر ئامادە نەدەبوو؟
- س������ەرەتا بیرۆكەكە تەنیا بۆ هونەرمەندان������ی بەڕێوەبەرایەتیی 
هونەری ش������انۆ بوو دوات������ر قوتابیانی پەیمانگ������ە و كۆلێژ، ئیتر 

هونەرمەندان و هونەردۆستانیش هاتن.
• ئەوەی ل������ە كۆڕەكانتان ئامادە دەبوون، تەنیا ش������انۆكار بوون، 

یاخود خەڵكی دیكەیش ئامادە دەبوون؟
- هەروەك������و دیار بوو باس������ەكان هەمەجۆر بوون، رۆژی وا هەبوو 

موزیككاران ژمارەیان زیاتر بوو.

پێویستە سەنگەرەكانی پێشمەرگە 
قایمتر بكرێن، بەڵام ناكرێ 
هونەریش پشتگوێ بخرێت

هیوا سوعاد: 

ماوەیەكە بەڕێوەبەرایەتی هونەری شانۆ لە وەزارەتی 
رۆشنبیری حكومەتی هەرێمی كوردستان دەستی بە 
سازدانی چەندین كۆڕ و سیمیناری هونەری كردووە 
سەبارەت بە چەند پرسێكی تایبەت بە هونەری كوردی 
بەگشتی و شانۆ بەشێوەیەكی تایبەت، بە هەمان شێوە 
بە بۆنەی رۆژی جیهانی شانۆ بۆ ماوەی هەفتەیەك 
زنجیرەیەك كۆڕ و سیمینار ساز كران و ژمارەیەكی زۆر 
هونەرمەند و قوتابیانی كۆلێژ و پەیمانگەی هونەرە 
جوانەكان ئامادەی بوون، بۆ باس كردنی ئەم زنجیرە 
كۆڕانە و كاریگەریی بارودۆخی ئێستای هەرێمی 
كوردستان لەسەرشانۆ، ئەم دیمانەیەمان لەگەڵ هیوا 
سوعاد بەڕێوەبەری هونەری شانۆ ئەنجامدا.           

* تەوەرەكانتان چۆن ئامادە كردبوو؟
- هونەرمەن������دان لە ئامادەكردنی كۆڕەكان سەرپش������ك كرابوون، 
چونكە مەبەس������تمانە بە درێژایی س������اڵ كۆڕەكان بەردەوام بن، لە 
سەرەتای ساڵیشەوە دەستمان كردووە بە سازدانی كۆڕ و سیمیناری 

هونەری و بەردەوامیش دەبین.
* ئ������ەو زنجیرە كۆڕانە تەنیا بەبۆنەی رۆژی جیهانیی ش������انۆ 

بوو؟
- هەروەكو باس������مكرد لە سەرەتای س������اڵەوە دەستمان پێكردووە و 
بەردەوامیش دەبین بۆ رۆژی جیهانیی ش������انۆش ئێمە كەسەكانمان 

هەڵبژارد.
* هەفتان������ە لە بەڕێوەبەرایەتیی هونەری ش������انۆ كۆڕتان هەیە، 

تاكەی بەردەوام دەبن؟
- ب������ە نیازین تا كۆتایی س������اڵ بەردە وام بی������ن و لە كۆڕەكانی 

داهاتوو سوپرایزمان هەیە.
* ئایا بە س������ازدانی ئ������ەم زنجیرە كۆڕانە دەتوان������ن قەرەبووی 
بارودۆخی ئێس������تای ش������انۆی كوردی بكەنەوە ل������ە هەولێر كە بە 
هۆی بارودۆخ و قەیرانی ئابووری زیانی پێكەوتووە و لە چالاكی 

وەستاوە؟
- بارودۆخەكە زۆر س������ەختە و نەبوونی ه������ۆڵ و بێ بودجەیی 
كاریگەریی خراپی لەسەر بزووتنەوەی شانۆ هەیە، چەند كارێكی 
شانۆیی پێشكەش كراون وسازدانی كۆڕیش گرنگیی خۆی هەیە، 
بەڵكو لەم رۆژگارە و س������ەرەتای س������اڵ زۆر پێویستە، دەكرێ بە 
كارەكانمان و زانیاری و تێگەیش������تن و بۆچوونەكانماندا بچینەوە و 

سوود لە ڕاوسەرنج و بۆچوونی یەكتر وەربگرین.
* بە لەبەرچاو گرتنی بارودۆخی ئابووری و سیاسیی كوردستان 
هیچ هەوڵێكتان داوە بۆ سازكردنی فیستیڤاڵی نێودەوڵەتیی شانۆ 

لە هەولێر؟
-سازدانی فیستیڤاڵ پێویس������تی بە ئیمكانیاتی ماددی هەیە، 
س������اڵی 2014 بارودۆخەكە لە هەموو روویەك������ەوە لەبار نەبوو بۆ 
سازدانی فیس������تیڤاڵ، بەڵام بۆ ئەمساڵ هەوڵمان داوە و قسەمان 
لەگەڵ چەند گروپێكی دەرەوەش كردووە بۆ بەش������داریكردن، راستە 
ئێمە لە شەڕداین و پێویستە هەوڵەكان بۆ پتەوكردن و قایمتركردنی 
س������ەنگەرەكان چڕبكرێنەوە، بەڵام نابێ كاری هونەریش فەرامۆش 
بكرێت، چونكە هونەر بەگش������تی و ش������انۆ بەتایبەتی هۆكارێكی 

س������ەرەكیی بەردەوامی ژیانی مەدەنيیەتە و هەمیش������ە لە هەموو 
بارودۆخێكدا كاریگەری خۆی هەیە.

* بارودۆخی ئێستای كوردستان چ كاریگەرییەكی لەسەر بزاڤی 
ش������انۆیی هەیە بەتایبەت كە ش������انۆی كوردی لە ئاستێكی زۆر 

دڵخۆشكەردا نەبوو؟
- سەرەتا  حەز دەكەم بزانم كێن ئەوانەی دەڵێن شانۆ لە ئاستیكی 
دڵخۆش������كەرانە نەبووە، دواتر لە هەموو س������ەردەمێكدا كاری باش 
و كاری خراپ كراوە، كەس������انێك هەن تواناو بەخششی هونەرییان 
نەماوە یان هەندێكیان بەرژەوەندییان لە نێوەندی شانۆ نەماوە، دەڵێن 
ش������انۆ سستە، یان وەكو جاران نییە، مەبەستیانە ئەو پڕوپاگەندەیە 
بڵاوبكەنەوە بۆ ئەوەی ئیفلاس������یی خۆیان بش������ارنەوە، سەبارەت بە 
كاریگەری������ی بارودۆخەكە بەڵێ كاریگەریی زۆرە و زۆریش خراپە 
لەسەرش������انۆ، مەبەس������تم ئەو بارودۆخەی دوای هێرشی داعشی 

نەگریسە.
* پار )مەم و زین(ت پێش������كەش كرد بە ش������ێوازێكی نوێ لە 
دەرەوەی هۆڵی ش������انۆ، بیرتان لە كارێكی هاوش������ێوەی تایبەت بە 

پێشمەرگە نەكردۆتەوە؟
- بیرۆكە هەیە، بەڵام كارێكی لەو ش������ێوەیە پێویستی بە توانای 
مرۆیی و دارایی هەیە، لە دیراس������ەداین بۆ ئەوەی كارێكی ئەوتۆ 

پێشكەش بكەین و ببێتە مایەی دڵخۆشیی هەموو لایەك.
* چەند نمایش������ێكی ش������انۆیی تایبەت بە پێش������مەرگە نمایش 
كران، بەڵام بۆچی ئێوەی شانۆكار هەوڵتان نەداوە واقعی ئێستای 
كوردس������تان بە كارێكی ش������انۆیی نیش������تمانی گەورە بەرجەستە 

بكەن؟
- حكوم������ەت لە یارمەتی دانی گ������روپ و تیپەكان كەمتەرخەم 
نەبووە لە رێگ������ەی بەڕێوەبەرایەتیی ش������انۆوە هاوكاریی چەندین 
بەرهەم������ی هون������ەری و كاری هونەرمەندان ك������راوە، بەڵام ئەوەی 
جێگەی داخە و كەموكوڕیی دروس������تكردووە هەمیش������ە نەبوونی 
سیس������تم و بە دەزگایی نەبوونی كارەكان������ی حكومەتە و قەبارە و 
ئیمكانیاتی بەڕێوەبەرایەتییەكانی ش������انۆ زۆر بچووك و كەمە كە 
ناتوانن بەپێی پێویس������ت ئەركەكانیان جێبەجێب������كات. من پێموایە 
بوونی بەڕێوەبەرایەتیی ش������انۆ بە دەزگای شانۆ پێدانی دەسەڵاتی 
كارگێ������ڕ و دارایی زۆر لە واقعی ش������انۆ دەگۆڕێت و تەكانێك بە 

بارودۆخەكە دەدات.

كەسانێك هەن تواناو 
بەخششی هونەرییان نەماوە 

یان هەندێكیان بەرژەوەندییان 
لە نێوەندی شانۆ نەماوە، 

دەڵێن شانۆ سستە، یان وەكو 
جاران نییە، مەبەستیانە ئەو 

پڕوپاگەندەیە بڵاوبكەنەوە 
بۆ ئەوەی ئیفلاسیی خۆیان 

بشارنەوە


